ՆԱԽԱԳԻԾ


Հայաստանի հանրապետության կառավարություն
 որոշում
____ _______________ 2017 N ____-Ն
 
ՇԱՀԱ​ԲԱԺԻՆՆԵՐԻ ՏԵՍՔՈՎ ՍՏԱՑՎՈՂ ԵԿԱՄՈՒՏՆԵՐԸ ԴՐԱՆՑ ՍՏԱՑՄԱՆ ՀԱՐԿԱՅԻՆ ՏԱՐՎԱ ԸՆԹԱՑՔՈՒՄ ՇԱՀԱԲԱԺԻՆ ՎՃԱՐՈՂ՝ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՌԵԶԻԴԵՆՏ ՆՈՒՅՆ ԿԱԶ​​ՄԱԿԵՐՊՈՒԹՅԱՆ ԿԱՆՈՆԱԴՐԱԿԱՆ ԿԱՄ ԲԱԺՆԵՀԱՎԱՔ ԿԱՊԻ​ՏԱԼՈՒՄ ՕՐԵՆՍԴՐՈՒԹՅԱՄԲ ՍԱՀ​​ՄԱՆՎԱԾ ԿԱՐԳՈՎ ՆԵՐԴՆԵԼՈՒ ԴԵՊՔՈՒՄ ԱՅԴ ՇԱՀԱԲԱԺԻՆՆԵՐԻՑ ՎՃԱՐՎԱԾ ԵԿԱՄՏԱՅԻՆ ՀԱՐԿԻ ԳՈՒՄԱՐՆԵՐԸ ՊԵՏԱԿԱՆ ԲՅՈՒՋԵԻՑ ՓՈԽՀԱՏՈՒՑԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ 
Հիմք ընդունելով Հայաստանի Հանրապետության հարկային օրենսգրքի 159-րդ հոդ​վածի 4-րդ մասը` Հայաստանի Հանրապետության կառա​վա​րությունը որոշում է.

1. Սահմանել շահաբաժինների տեսքով ստացվող եկամուտները դրանց ստացման հար​​կային տարվա ընթացքում շահաբաժին վճարող` Հայաստանի Հանրապետության ռեզի​դենտ նույն կազմակերպության կանոնադրական կամ բաժնեհավաք կապիտալում օրենս​դրու​թյամբ սահմանված կարգով ներդ​նելու դեպքում այդ շահաբաժիններից վճարված եկա​մտա​յին հարկի գումար​ները պետական բյուջեից փոխ​հա​տու​ցելու կարգը` համաձայն հավել​վածի:
2. Սույն որոշումն ուժի մեջ է մտնում հրապարակման օրվան հաջորդող օրվանից և տարածվում է 2017 թվականի հունվարի 1-ից հետո հայտարարված շահաբաժինների վրա:

Հավելված N
ՀՀ կառավարության 2017 թվականի

_______________  ____ N ____-Ն որոշման

ԿԱՐԳ

ՇԱՀԱԲԱԺԻՆՆԵՐԻ ՏԵՍՔՈՎ ՍՏԱՑՎՈՂ ԵԿԱՄՈՒՏՆԵՐԸ ԴՐԱՆՑ ՍՏԱՑՄԱՆ ՀԱՐ​ԿԱՅԻՆ ՏԱՐՎԱ ԸՆԹԱՑՔՈՒՄ ՇԱՀԱԲԱԺԻՆ ՎՃԱՐՈՂ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՌԵԶԻ​ԴԵՆՏ ՆՈՒՅՆ ԿԱԶՄԱԿԵՐՊՈՒԹՅԱՆ ԿԱՆՈՆԱԴՐԱԿԱՆ ԿԱՄ ԲԱԺՆԵՀԱՎԱՔ ԿԱՊԻՏԱԼՈՒՄ ՕՐԵՆՍԴՐՈՒԹՅԱՄԲ ՍԱՀՄԱՆՎԱԾ ԿԱՐԳՈՎ ՆԵՐԴ​ՆԵԼՈՒ ԴԵՊՔՈՒՄ ԱՅԴ ՇԱՀԱԲԱԺԻՆՆԵՐԻՑ ՎՃԱՐՎԱԾ ԵԿԱՄՏԱՅԻՆ ՀԱՐԿԻ ԳՈՒՄԱՐ​ՆԵՐԸ ՊԵՏԱԿԱՆ ԲՅՈՒՋԵԻՑ ՓՈԽՀԱՏՈՒՑԵԼՈՒ
1. Սույն կարգով կարգավորվում են Հայաստանի Հանրապետության հարկային օրենսգրքի 159-րդ հոդ​վածի 4-րդ մասի համաձայն, Հայաստանի Հանրապետության ռեզի​դենտ կազմակերպություններից շահաբաժինների տեսքով եկամուտներ ստացող ֆիզի​կա​կան անձանց կողմից, այդ թվում անհատ ձեռնարկատեր և նոտար հանդի​սա​ցող​ների (այսու​հետ` անձինք), դրանց ստացման հար​կային տարվա ընթացքում շահաբաժին վճա​րող` Հայաստանի Հանրապետության ռեզի​դենտ նույն կազմակերպության կանո​նա​դրա​կան կամ բաժնեհավաք կապիտալում օրենս​դրու​թյամբ սահմանված կարգով ներդ​նելու դեպքում այդ շահա​բաժիններից վճարված եկա​մտա​յին հարկի գումարները փոխհատուցելու հետ կապ​ված հարա​բերու​թյունները:
2. Սույն կարգի իմաստով շահաբաժին ստացած անձանց փոխհատուցվում են Հայաստանի Հանրապետության հարկային օրենսգրքի 159-րդ հոդվածի 4-րդ մասի համա​ձայն այդ անձանց կողմից Հայաստանի Հանրապետության ռեզիդենտ կազմա​կեր​պու​թյան կանոնադրա​կան կամ բաժնեհավաք կապիտալում ներդրված ամբողջ գումարը, բայց ոչ ավել, քան տվյալ անձի կողմից շահաբաժնի տեսքով ստացվող եկամուտներից շահա​բա​ժին վճարելու հարկա​յին տարվա ընթացքում Հայաստանի Հանրապետության ռեզիդենտ նույն կազ​մա​կեր​պու​թյան կողմից վճարված եկամտային հարկի գումարները:
3. Շահաբաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող Հայաստանի Հանրապետության ռեզի​դենտ նույն կազմակերպության կանո​նա​դրա​կան կամ բաժնե​հա​վաք կապիտալում ներդնելու դեպքում այդ շահաբաժիններից վճարված եկամտային հարկի գումարների փոխհատուցման նպա​տակով անձինք հարկային մարմին են ներ​կա​յաց​նում հետևյալ փաստաթղթերը`
1) եկամտային հարկի փոխհատուցման համար սահման​ված ձևի դիմում` համաձայն սույն կարգի Ձև 1-ի,
2) անձը հաստատող փաստաթուղթ՝ մասնավորապես, Հայաստանի Հանրա​պետու​թյան քաղա​քացու անձնագիրը (նույնականացման քարտը), իսկ օտա​րերկրյա քաղա​քա​ցի​ների և (կամ) քաղաքացիություն չունեցող անձանց դեպքում՝ օտա​րերկրյա քաղաքացու անձ​նա​գիրը և (կամ) Հայաստանի Հանրապետությունում օրենսդրությամբ սահմանված կարգով հաշվառ​ված բնակվելու իրավունքը հաստատող փաստաթուղթը, կոնվենցիոն ճամփոր​դական փաս​տա​թուղթը,
3) հաշվետու տարվա ընթացքում ռեզիդենտ կազմակերպության կողմից ֆիզիկական անձին վճարված շահաբաժինների և դրանցից պահված եկամտային հարկի վերաբերյալ տեղեկանք` համաձայն սույն կարգի Ձև 2-ի,

4) հաշվետու տարվա ընթացքում անձանց կողմից Հայաստանի Հանրապետության ռեզիդենտ նույն կազմակերպության կանոնադրական կամ բաժնեհավաք կապիտալում կատար​ված գումարային ներդրումների չափի վերաբերյալ լիա​զոր մարմնի կողմից տրամադրված տեղեկանք` համաձայն սույն կարգի Ձև 3-ի,

5) կազմակերպության կանոնադրական կամ բաժնեհավաք կապիտալում կատարված գումարային ներդրումները հաստատող փաստաթուղթ,

6) բաժնեհավաք (փայահավաք) կապիտալում կատարված փոփոխությունների վերա​բեր​յալ պետական միասնական գրանցամատյանում կատարված գրառումը հավաստող գրան​ցա​մատյանի համապատասխան քաղվածքը:

4. Սույն կարգի կիրառության իմաստով լիազոր մարմիններ են համարվում Հայաս​տանի կենտրոնական դեպոզիտարիան, որը, հանդիսանալով ընկերությունների բաժնե​տե​րերի ռեեստրը վարող մարմին, տրամադրում է տեղեկանք անձանց կողմից բաժ​նե​տի​րական ընկերությունների կանոնադրական կապիտալում կատարված ներ​դրում​ների գումար​​​ների չափի վերաբերյալ, և Հայաստանի Հանրա​պե​տության արդարադա​տու​թյան նախա​​րարության պետական ռեգիստրի գոր​ծա​կա​լու​թյունը, որը տրամադրում է տեղեկանք` անձանց կողմից սահմանափակ պատաս​խա​նա​տվությամբ ընկե​րությունների և կոոպերա​տիվ​ների բաժնեհավաք (փայահավաք) կապիտալում կատար​ված գումարային ներդրում​ների  չափի վերաբերյալ:

5. Եկամտային հարկի գումարների փոխհատուցման նպատակով հարկային մարմին ներկայացված՝ սույն կարգի 3-րդ կետով սահմանված փաստաթղթերը ամբողջական չլինելու դեպքում հարկային մարմինը եկամտային հարկի փոխհատուցման համար դիմում ներկայացրած անձին առաջարկում է տասն աշխատանքային օրվա ընթացքում շտկել առկա թերությունները: Եկամտային հարկի փոխհատուցման մասին դիմումը հարկային մարմնի որոշմամբ մերժվում է, եթե սույն կետով սահմանված ժամկետում չեն ներկա​յաց​վել սույն կարգի 3-րդ կետով սահմանված փաստաթղթերը: Եկամտային հարկի փոխհատուցման մասին դիմումը հարկային մարմնի կողմից մերժվելու դեպքում եկամտային հարկի փոխհատուցումը մերժելու մասին հարկային մարմնի որոշումը սույն կետով սահմանված ժամկետի ավարտին հաջորդող հինգ աշխատանքային օրվա ընթաց​​քում ներկայացվում է դիմում ներկայացրած անձին: Եկամտային հարկի փոխհատուցումը մերժելու մասին հարկային մարմնի որոշումը ստանալուց հետո անձը կարող է հարկային մարմին կրկին ներկայացնել դիմում սույն կարգի Ձև 1-ին համաձայն:  
6. Եկամտային հարկի փոխհատուցման մերժման հիմքերի բացակայության դեպքում հարկային մարմինը դիմումը ստանալու օրվան հաջորդող հինգ աշխատանքային օրվա ընթաց​քում կազմում է տվյալ հաշվետու ժամանակահատվածի համար փոխհատուցվող գումարի վերաբերյալ սահմանված ձևի եզրակացություն` համաձայն սույն կարգի Ձև 4-ի, և ուղարկում է վերադաս հարկային մարմին` եզրակացությունների հիման վրա փոխհա​տու​ցումը օրենքով սահմանված պահանջներին համապատասխան կատարելու հանգա​մանք​ներն ստուգելու և հաշվառում իրականացնելու համար:
7. Կատարվող փոխհատուցումը վերադաս հարկային մարմնի կողմից ընդունվելու դեպ​քում ոչ ուշ, քան եզրակացությունն ստանալու օրվան հաջորդող հինգերորդ աշխա​տան​քային օրը Հայաստանի Հանրապետության ֆինանսների նախարարություն է ներկա​յաց​վում վճարման հանձնարարական: Վերա​դաս հար​կային մարմնի կողմից եկամտային հարկի փոխ​հատուցումը մերժվելու դեպքում եզրա​​կա​ցությունն ստանալու օրվան հաջորդող հինգ աշխատանքային օրվա ընթացքում՝ մերժ​ման հիմքերի մասին կազմված տեղեկանքը՝ եզրա​​կա​ցության հետ միասին, վերա​դարձ​վում է այն ներկայացրած հարկային մարմին՝ մերժման մասին որոշում կայացնելու և այն հարկ վճարողին ներկայացնելու համար:
8. Փոխհատուցվող գումարը անձին փոխանցելու նպատակով հարկային մարմնի կող​մից Հայաստանի Հանրապետության ֆինանսների նախարարություն ներկայացվող վճար​ման հանձնարարականում նշվում են հետևյալ տվյալները`
1) անձի անունը, ազգանունը,
2) անձի հանրային ծառա​յու​թյուն​ների համարանիշը կամ հանրային ծառայությունների համարանիշ չունենալու մասին տեղե​կանքի համարը,

3) հաշվետու տարին, որին վերաբերում է փոխհատուցվող գումարը,
4) անձի բանկի անվանումը և հաշվի համարը,
5) փոխհատուցվող գումարի չափը,
6) տվյալ հաշվետու ժամանակահատվածի համար փոխհատուցվող գումարի վերա​բերյալ կազմված եզրակացության համարը,
7) պետական բյուջեի հաշվի համարը, որից կատարվում է փոխհատուցումը:

9. Հանձնարարականը ներկայացնելու օրվան հաջորդող երեք աշխատանքային օրվա ընթացքում փոխհատուցվող գումարը փոխանցվում է անձի բանկային հաշվին:

Ձև 1 

ԴԻՄՈՒՄ
Ստացված շահաբաժիններից ֆիզիկական անձի վճարած եկամտային հարկի փոխհատուցման
	Շահաբաժին ստացող ֆիզիկական անձի անուն, ազգանուն
	ՀԾՀ կամ ՀԾՀ չունենալու մասին տեղեկանքի համար

	
	

	ՀՀ-ում բնակության հասցե
	

	Կոնտակտային տվյալներ հեռախոսահամար, էլեկտրոնային փոստի հասցե
	

	Դիմումի ներկայացման ամսաթիվ
	



Խնդրում եմ 20___ թվականի ընթացքում ստացված շահաբաժիններից վճարված եկամտային հարկի գումարներից փոխհատուցել ________________ դրամ գումարը`

	Բանկը, որին փոխանցվելու է փոխհատուցվող գումարը
	Հաշվի համարը, որին փոխանցվելու է փոխհատուցվող գումարը
	Շահաբաժիններ վճարած կազմակերպության անվանումը, ՀՎՀՀ
	Եկամտային հարկի գումարներից փոխհատուցման ենթակա գումարը

	
	
	
	


Շահաբաժին ստացող ֆիզիկական 
անձի ստորագրությունը`    ​​​​​​​​​​​​​                            _________________________________________
Ձև 2 

Տեղեկանք

Հաշվետու տարվա ընթացքում ռեզիդենտ կազմակերպության կողմից ֆիզիկական անձին վճարված շահաբաժինների և դրանցից պահված եկամտային հարկի վերաբերյալ 

Տրվում է ___________________________________________________-ի բաժնետեր փայատեր

                



կազմակերպության անվանումը, ՀՎՀՀ-ն

___________________________________________________________________________________

                                        անունը, ազգանունը, անձը հաստատող փաստաթղթի համարը

առ այն, որ նա ________ թվականի ընթացքում ստացել է ____________ դրամ շահաբաժին, որից հաշվարկվել և պետական բյուջե է վճարվել ___________ դրամ եկամտային հարկ:
​​​​​​​​​​​​___ ______________  20__ թ.            __________​​​​​​​​​​​​______________________________________               


                                                             կազմակերպության տնօրենի անունը, ազգանունը, ստորագրությունը

Ձև 3
Տեղեկանք

Ֆիզիկական անձանց կող​մից կազմակերպության կանոնադրական կամ բաժնեհավաք կապիտալում ներդրված գումարների չափի վերաբերյալ


Տրվում է   _____________________________________________-ի բաժնետեր փայատեր

                



կազմակերպության անվանումը, ՀՎՀՀ-ն

___________________________________________________________________________________

                                        անունը, ազգանունը, անձը հաստատող փաստաթղթի համարը

առ այն, որ նա _______ թվականի ընթացքում _______________________________________-ի


                                                                            կազմակերպության անվանումը, ՀՎՀՀ-ն
 կանոնադրական կամ բաժնետհավաք (փայահավաք) կապիտալում կատարել է ներդրում` _______________________________________________________________________________: 
 
           ներդրված գումարը 


​​​​​​​​​​​​___ ______________ 20___ թ.       _____________​​​​​​​​​​​​______________________________________               


                                                        լիազոր մարմնի անվանումը, պաշտոնատար անձի ստորագրությունը

Ձև 4 

ԵԶՐԱԿԱՑՈՒԹՅՈՒՆ N ______
Շահաբաժիններից վճարված եկամտային հարկի գումարների փոխհատուցում կատարելու մասին

	Շահաբաժին ստացող ֆիզիկական անձի անուն, ազգանուն
	ՀԾՀ կամ ՀԾՀ չունենալու մասին տեղեկանքի համար

	
	

	ՀՀ-ում բնակության հասցե
	

	Կոնտակտային տվյալներ հեռախոսահամար, էլեկտրոնային փոստի հասցե
	

	Եկամտային հարկի փոխհատուցման հաշվետու ժամանակահատվածը
	


Շահաբաժին ստացող ֆիզիկական անձի ____ ____________ 20___ թվականին ներ​կայացված դիմումի համաձայն, հաշվետու ժամանակահատվածում հարկային գործա​կալների միջոցով ստացված շահաբաժիններից վճարված եկամտային հարկի գումարից ենթակա է փոխհատուցման` 

	Բանկը, որին փոխանցվելու է փոխհատուցվող գումարը
	Հաշվի համարը, որին փոխանցվելու է փոխհատուցվող գումարը
	Պետական բյուջեի հաշվի համարը, որից կատարվում է փոխհատուցումը     
	Շահաբաժիններից վճարված եկամտային հարկի գումարը դրամ
	Շահաբաժիններից վճարված եկամտային հարկի գումարներից փոխհատուցման ենթակա գումարը դրամ

	
	
	
	
	


Փոխհատուցման ենթակա գումարն արձանագրվել է կամերալ ուսումնասիրությամբ, փոխհատուցման ուսումնասիրությամբ, և կամ փոխհատուցման ստուգմամբ` իրականացված _____ _______________ 20___ թվականի N ______ հանձնարարագրով անհրաժեշտն ընդգծել և լրացնել 

Եզրակացության կազմման ամսաթիվը`        ____________________ 20____ թ.

Հարկային մարմնի պաշտոնատար անձ`   _______________________________________






             անունը, ազգանունը և ստորագրությունը

Հիմնավորում
«Շահա​բաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազ​​մակերպության կանոնադրական կամ բաժնեհավաք կապի​տալում օրենսդրությամբ սահ​​մանված կարգով ներդնելու դեպքում շահաբաժիններից վճարված եկամտային հարկի գումարները պետական բյուջեից փոխհատուցելու կարգը սահմանելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 159-րդ հոդ​վածի 4-րդ մասի համաձայն, շահաբաժինների տեսքով ստացվող եկա​մուտ​ները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազմակերպության կանոնադրական կամ բաժնե​հա​վաք կապիտալում օրենսդրությամբ սահմանված կարգով ներդնելու դեպքում այդ շահա​բա​ժիններից պետական բյուջե վճարված եկամտային հարկի գումարները պետական բյուջեից փոխհատուցելու կարգը սահմանում է Հայաստանի Հանրապետության կառավա​րու​թյունը:
Խնդիրը կայանում է նրանում, որ օտարերկրյա քաղաքացիների և քաղաքացիություն չունե​ցող անձանց ստացած շահաբաժինների մասով 2017 թվականի հունվարի 1-ից  (Հայաս​​տանի Հանրապետության քաղաքացիների ստացած շահաբաժինների մասով 2018 թվա​​կանի հունվարի 1-ից) ուժի մեջ է մտել Հայաս​տանի Հանրապետության հարկային օրենս​​գրքի 159-րդ հոդ​վածի 4-րդ մասը, մինչդեռ Հայաստանի Հանրապետության ռեզի​դենտ կազմակերպության կանոնադրական կամ բաժնեհավաք կապիտալում ներդրվող շահա​բաժիններից վճարված եկամտային հարկը փոխհատուցելու կարգ սահմանված չէ:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել Հայաստանի Հանրապետության ռեզիդենտ կազմակերպություններից շահա​բաժին​ների տեսքով եկամուտներ ստացող անձանց կողմից դրանց ստացման հար​կային տարվա ընթացքում շահաբաժին վճարող` Հայաստանի Հանրապետության ռեզի​դենտ նույն կազ​մա​կազմակեր​պության կանոնադրական կամ բաժնեհավաք կապիտալում ներդ​նելու դեպքում այդ շահաբաժիններից վճարված եկամտային հարկի գումարները պետական բյուջեից փոխ​հա​տու​ցելու կարգը:

4. Կարգավորման առարկան. Նախագծի կարգավորման առարկան Հայաստանի Հանրապետության ռեզիդենտ կազմակերպություններից շահաբաժինների տեսքով եկա​մուտ​ներ ստացող անձանց կողմից դրանց ստացման հար​կային տարվա ընթացքում շահա​բաժին վճարող` Հայաստանի Հանրապետության ռեզի​դենտ նույն կազմակերպության կանո​նա​դրական կամ բաժնեհավաք կապիտալում ներդ​նելու դեպքում այդ շահաբաժիններից վճար​ված եկամտային հարկի գումարները պետական բյուջեից փոխհատուցելու կարգի սահմանումն է:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​ման արդ​յուն​​քում ակնկալվում է սահմանել Հայաստանի Հանրապետության ռեզի​դենտ կազմակերպություններից շահաբաժինների տեսքով եկամուտներ ստացող անձանց կող​մից դրանց ստացման հար​կային տարվա ընթացքում շահաբաժին վճարող` Հայաստանի Հան​րապետության ռեզի​դենտ նույն կազմակերպության կանոնադրական կամ բաժ​նե​հա​վաք կապիտալում ներդ​նելու դեպքում այդ շահաբաժիններից վճարված եկամտային հարկի գումար​ները փոխհատուցելու կարգը:

Տեղեկանք
«Շահա​բաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազ​​մակերպության կանոնադրական կամ բաժնեհավաք կապի​տալում օրենսդրությամբ սահ​​մանված կարգով ներդնելու դեպքում շահաբաժիններից վճարված եկամտային հարկի գումարները պետական բյուջեից փոխհատուցելու կարգը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Շահա​բաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազ​​մա​կերպության կանոնադրական կամ բաժնեհավաք կապի​տալում օրենսդրությամբ սահ​​ման​ված կարգով ներդնելու դեպքում շահաբաժիններից վճարված եկամտային հարկի գումար​ները պետական բյուջեից փոխհատուցելու կարգը սահմանելու մասին» ՀՀ կառա​վարու​թյան որոշ​ման նախագծի ընդուն​մամբ այլ իրա​վա​կան ակտերի ընդուն​​ման անհրա​ժեշ​տության չի առա​​ջանում:

Եզրակացություն
«Շահա​բաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազմակերպության կանոնադրական կամ բաժնեհավաք կապի​տալում օրենսդրությամբ սահ​​մանված կարգով ներդնելու դեպքում շահաբաժիններից վճարված եկամտային հարկի գումարները պետական բյուջեից փոխհատուցելու կարգը սահմանելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Շահա​բաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազ​​մակերպության կանոնադրական կամ բաժնեհավաք կապի​տալում օրենսդրությամբ սահ​​​​մանված կարգով ներդնելու դեպքում շահաբաժիններից վճարված եկամտային հարկի գումար​ները պետական բյուջեից փոխհատուցելու կարգը սահմանելու մասին»  ՀՀ կառա​վա​րության որոշ​ման նախագծի ընդուն​​​մամբ պետա​կան բյուջեի եկա​մուտ​ների նվազեցում կամ ծախ​սերի ավելացում չի ակն​կալ​​​վում:
ԱՄՓՈՓԱԹԵՐԹ

«Շահա​բաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազ​​մակերպության կանոնադրական կամ բաժնեհավաք կապի​տալում օրենսդրությամբ սահ​​մանված կարգով ներդնելու դեպքում շահաբաժիններից վճարված եկամտային հարկի գումարները պետական բյուջեից փոխհատուցելու կարգը սահմանելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն 15.02.2017թ.

թիվ 05/10.3/1364-17
	Նախագծով սահմանվող հավելվածի 4-րդ կետով նախատեսվում է, որ եկամտային հարկի փոխհատուցման մասին դիմումը մերժվում է, եթե այն ներ​կա​յացնելու պահին համապատասխան հաշվետու տարվա ընթացքում կազմակերպության կողմից հաշվարկված եկամտային հարկի գումարներն ամբողջությամբ մարված չեն: Հարկ է նշել, որ ՀՀ հարկային օրենսգրքի 159-րդ հոդվածի 4-րդ մասով ՀՀ կառավարությանը նման նախապայման նախատեսելու իրավասություն վերապահված չէ: Օրենսգրքով սահմանված է շահաբաժինների տեսքով ստացվող եկամուտները նույն կազմակերպության կանոնադրական կամ բաժնեհավաք կապիտալում ներդնելու դեպքում ներդրված գումարը պետական բյուջեից փոխհատուցելու իմպերատիվ պահանջ: Հաշվի առնելով վերոգրյալը` առաջարկում ենք նախագծով սահմանվող հավելվածի 4-րդ կետի 1-ին պարբերությունը հանել:
	Ընդունվել է:
	Նախագծում կատարվել է համապատասխան փոփոխություն:



	
	Առաջարկում ենք նախագծով հաստատվող կարգի 2-րդ կետից հանել հարկային մարմին ներկայացվող փաստաթղթերի հետ նաև դրանց լուսա​պատ​ճեն​ները ներկայացնելու պահանջը: Կարծում ենք` դիմորդից պետք է պահանջվեն միայն փաստաթղթերի բնօրինակներն, իսկ պետական մարմնի ներքին վարչարարական ընթացակարգերի համար անհրաժեշտ պատճենների ապահովման պարտականությունը պետք է կրի վարչական մարմինը:
	Ընդունվել է:
	Նախագծում կատարվել է համապատասխան փոփոխություն:


	ՀՀ արդարադատության նախարարություն 14.02.2017թ.

թիվ 01/2102-17
	Նախագծի վերնագիրը, նախագծի 1-ին կետի դրույթները և նախագծով հաստատվող կարգի վերնագիրն անհրաժեշտ է համապատասխանեցնել նախագծի բովանդակությանը` հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասի դրույթները: Մասնավորապես, նախագծի վերնագրում «201» թիվն անհրաժեշտ է փոխարինել «2017» թվով, «դեպքում» բառից հետո անհրաժեշտ է լրացնել «այդ» բառը, նախագծի 1-ին կետում` «գումարները» բառից հետո անհրաժեշտ է լրացնել «պետական բյուջեից» բառերը, նախագծով հաստատվող հավելվածի կարգի վերնագրում «կապիտալում» բառից հետո անհրաժեշտ է լրացնել «օրենսդրությամբ սահմանված կարգով» բառերը:
	Ընդունվել է:
	Նախագծում կատարվել են համապատասխան փոփոխություններ:

	
	Նախագծի հավելվածի կարգի 2-րդ կետի 1-ին ենթակետում նշված է, որ շահաբաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող ՀՀ ռեզիդենտ նույն կազմակերպության կանոնադրական կամ բաժնեհավաք կապիտալում ներդնելու դեպքում այդ շահաբաժիններից վճարված եկամտային հարկի գումարների փոխատուցման նպատակով  անձինք տվյալ կազմակերպության գրանցման վայրի հարկային մարմին, ի թիվս այլ փաստաթղթերի և դրանց լուսապատճենների, ներկայացնում են հարկային մարմնի կողմից սահմանված ձևի դիմում` անձնական տվյալների, անձին փոխհատուցվող եկամտային հարկի գումարները փոխանցելու համար բանկի անվանման և հաշվի համարի նշումով: Այս առնչությամբ գտնում ենք, որ հարկային մարմնի կողմից հիշյալ դիմումի (ձևի) սահմանումը չի բխում ՀՀ Սահմանադրության 6-րդ հոդվածի 2-րդ մասի դրույթներից, համաձայն որոնց` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, ուստի` հարկային մարմինը հիշյալ դիմումի ձևը չի կարող սահմանել և այն պետք է սահմանվի նախագծով` ՀՀ կառավարության կողմից:
	Ընդունվել է:
	Ստացած շահաբաժիններից ֆիզիկական անձի վճարած եկամտային հարկի փոխհատուցման դիմումի ձևը սահմանվել է նշյալ նախագծով: 

	
	Նախագծի հավելվածի կարգի 5-րդ կետում նշված դրույթն առ այն, որ եկամտային հարկի փոխհատուցման մերժման հիմքերի բացակայության դեպքում հարկային մարմինը կազմում է տվյալ հաշվետու ժամանակահատվածի համար փոխհատուցվող գումարի վերաբերյալ հարկային մարմնի կողմից սահմանված ձևի եզրակացություն, ևս չի բխում  ՀՀ Սահմանադրության 6-րդ հոդվածի 2-րդ մասի դրույթներից, հետևաբար, այս դեպքում նույնպես հիշյալ եզրակացությունը պետք է սահմանվի նախագծով`  ՀՀ Կառավարության կողմից:
	Ընդունվել է:
	Շահաբաժիններից վճարված եկամտային հարկի գումարների փոխհատուցում կատարելու մասին եզրակացության ձևը սահմանվել է նշյալ նախագծով:

	
	Նախագծի հավելվածի կարգի  5-րդ կետում «ներկայացնելուն հաջորդող հինգ աշխատանքային օրվա ընթացքում» բառերն անհրաժեշտ է փոխարինել «ներկայացնելու օրվան հաջորդող հինգ աշխատանքային օրվա ընթացքում» բառերով, իսկ 8-րդ կետում «օրվանից հետո» բառերը` «օրվան հաջորդող» բառերով` նկատի ունենալով  «Իրավական ակտերի մասին» ՀՀ օրենքի 36-րդ հոդվածի 6-րդ մասի դրույթները:
	Ընդունվել է:
	Նախագծում կատարվել է համապատասխան փոփոխություն:

	
	Նախագծի հավելվածի կարգի 4-րդ կետում նշված ֆիզիկական անձանց կողմից շահաբաժինների տեսքով ստացվող եկամուտների նույն կազմակերպության կանոնադրական կամ բաժնեհավաք կապիտալում ներդրված գումարների չափի վերաբերյալ տեղեկանքի առնչությամբ նշենք, որ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի 26-րդ հոդվածում ամրագրված իրավաբանական անձանց պետական գրանցամատյանում գրառման ենթակա տեղեկությունների թվում բացակայում է նշում հիշյալ տեղեկատվության (հետևաբար` դրանից բխող տեղեկանքի տրամադրման) գրառման վերաբերյալ որևէ դրույթ:
	Չի ընդունվել:
	Հաշվի առնելով այն, որ ՀՀ արդարադատության նախարարության պետա​կան ռեգիստրի գոր​ծա​կա​լու​թյունում առկա է տեղեկատվություն սահմանափակ պատաս​խա​նա​տվությամբ ընկե​րություն​ների և կոոպերատիվների բաժնեհավաք (փայահա​վաք) կապիտալում կատար​ված ներդրումների  չափի վերաբեր​յալ, նպատակահարմար է այդ տեղեկատվությունը ստանալ  վերջինիս կողմից:

	
	Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է ի գիտություն:
	

	ՀՀ կենտրոնական բանկ 17.02.2017թ.

թիվ 20.3-07/0054-17
	Նախագծով հաստատվող տեղեկանքի ձևի համաձայն, լիազոր մարմինն այդ տեղեկանքում պետք է նշի նաև, որ տվյալ կազմակերպության կանոնադրական կապիտալում ներդրումը կատարվել է այդ կազմակերպությունից ստացված շահաբաժիններից եկամուտների հաշվին:

Մինչդեռ, թե Հայաստանի կենտրոնական դեպոզիտարիան, թե ՀՀ արդարադատության նախարարության պետական ռեգիստրի գործակալությունը, կարող են հավաստել, որ ներդրումը կատարվել է շահաբաժինների բաշխումից հետո, սակայն չեն կարող հավաստել, որ ներդրումը կատարվել է ստացված շահաբաժիններից եկամուտների հաշվին:

Ուստի, առաջարկում ենք տեղեկանքի ձևից հանել ընկերության կանոնադրական կապիտալում ներդրում կատարելու համար անհրաժեշտ միջոցների ծագմանը վերաբերող դաշտը և նախատեսել ընկերության կապիտալում ներդրում կատարելու ամսաթվին վերաբերող դաշտ:
	Ընդունվել է:
	Նախագծում կատարվել է համապատասխան փոփոխություն:

	
	Ստացված շահաբաժիններն ընկերության կապիտալում վերաներդրվում են այդ ընկերության լրացուցիչ բաժնետոմսերի ձեռքբերման միջոցով, որի դեպքում կանոնադրական կապիտալի համալրմանն է ուղղվում միայն ձեռքբերվող բաժնետոմսերի ընդհանուր անվանական արժեքի չափով գումարը: Սակայն առաջնային տեղաբաշխման ընթացքում, որպես կանոն, բաժնետոմսերը ձեռք են բերվում դրանց շուկայական արժեքով, որը կարող է զգալիորեն գերազանցել բաժնետոմսերի անվանական արժեքը:

Արդյունքում կարող է ստեղծվել իրավիճակ, երբ շահաբաժիններից ստացված եկամուտների ամբողջ գումարն ուղղվում է ընկերության բաժնետոմսերի ձեռքբերմանը, սակայն ձեռքբերման արդյունքում ընկերության կանոնադրական կապիտալը համալրվում է շահաբաժինների գումարից ցածր գումարի չափով: Հարց է առաջանում, թե այս իրավիճակում ինչպես են կիրառվելու ՀՀ հարկային օրենսգրքի 159-րդ հոդվածի 4-րդ մասի դրույթները:

Առաջարկում ենք կարգում հստակեցնել վերը նշված հարցի պատասխանը: 
	Չի ընդունվել:
	ՀՀ հարկային օրենսգրքի 159-րդ հոդվածի 4-րդ մասի համաձայն, փոխհատուցվում է միայն  շահաբաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ ՀՀ ռեզիդենտ նույն կազմակերպության կանոնադրական կամ բաժնեհավաք կապիտալում օրենսդրությամբ սահմանված կարգով ներդնելու դեպքում  ներդրված գումարը, բայց ոչ ավելի, քան  շահաբաժիններից պետական բյուջե վճարված հարկի գումարները:



	
	Ընկերության կողմից շահաբաժինները կարող են վճարվել շահաբաժին ստանալու իրավունք ունեցող անձին այդ ընկերության կողմից թողարկված լրացուցիչ բաժնետոմսերի տրամադրման միջոցով, որի դեպքում ևս կարող է առաջանալ հարկային պարտավորություն:

Առաջարկում ենք կարգում հստակեցնել, թե այս դեպքում ինչպես են կիրառվելու ՀՀ հարկային օրենսգրքի 159-րդ հոդվածի 4-րդ մասում նշված դրույթները:
	Չի ընդունվել:
	Հաշվի առնելով «Բաժնետիրական ընկերությունների  մասին» ՀՀ օրենքի 42-րդ հոդվածի 5-րդ կետը, ըստ որի չի թույլատրվում ընկերության բաժնետոմսերը վճարելու պարտականությունից բաժնետիրոջն ազատել, ներառյալ` ընկերության նկատմամբ պահանջների հաշվանցով, գտնում ենք, որ նախագծում  լրացուցիչ հստակեցման կարիք չկա: 

	ՀՀ ԿԱ պետական եկամուտների կոմիտե 01.03.2017թ.

թիվ 01/3-1/6548-17
	ՀՀ կառավարության որոշման նախագծի 2-րդ կետը խմբագրման կարիք ունի, քանի որ ՀՀ հարկային օրենսգրքի 444-րդ հոդ​վածի 8-րդ մասի համաձայն՝ օրենսգրքի 159-րդ հոդվածի 4-րդ մասն ուժի մեջ է մտնում 01.01.2017 թվականից:
	Ընդունվել է:
	Նախագծում կատարվել է համապատասխան փոփոխություն:

	
	Որոշման նախագծով հաստատվող կարգի 1-ին կետում «բացառությամբ անհատ ձեռնարկատերերի և նոտարների» բառերը փոխարինել «այդ թվում անհատ ձեռնարկատեր և նոտար հանդիսացողների» բառերով, քանի որ ՀՀ հարկային օրենսգրքի 4-րդ հոդվածի 25-րդ կետի համաձայն՝ անհատ ձեռնարկատեր կամ նոտար համարվող ֆիզիկական անձի կողմից ստացվող շահաբաժինը համարվում է անձնական եկամուտ` անկախ շահաբաժինը որպես անհատ ձեռնարկատեր կամ որպես նոտար ստանալու հանգամանքից և նշված մասի 26-րդ կետի դրույթներից:
	Ընդունվել է:
	Նախագծում կատարվել է համապատասխան փոփոխություն:

	
	Կարգի 2-րդ կետում`

- 1-ին ենթակետը «անձնական» բառերից հետո լրացնել «և կոնտակտային» բառերով.

-2-րդ ենթակետը «Հայաստանի Հանրապետությունում օրենսդրությամբ սահմանված կարգով հաշվառված» բառերից հետո լրացնել «բնակվելու իրավունքը հաստատող փաստաթուղթը,» բառերը.

-3-րդ ենթակետից հանել «Հայաստանի Հանրապետության քաղաքացու դեպքում» բառերը:
	Ընդունվել է:
	Նախագծում կատարվել է համապատասխան փոփոխություն:

	
	Կարգի 3-րդ կետում «լիազոր մարմին է» բառերը փոխարինել «լիազոր մարմիններ են» բառերով:
	Ընդունվել է:
	Նախագծում կատարվել է համապատասխան փոփոխություն:

	
	Կարգի 4-րդ կետում սահմանված է մերժման հիմքերից միայն մեկը՝ դիմումը ներկայացնելու պահին համապատասխան հաշվետու տարվա ընթացքում կազմակերպության կողմից հաշվարկված եկամտային հարկի գումարներն ամբողջությամբ մարված չլինելը: Առաջարկվում է կարգի 4-րդ և 6-րդ կետերում սահմանել նաև դիմումը մերժելու այլ հիմքերը ևս, մասնավորապես՝ եթե, օրինակ, չեն ներկայացվել կարգով պահանջվող փաստաթղթերը և տեղեկանքները:
	Ընդունվել է մասնակի:
	Կարծում ենք, որ նախագծի 6-րդ կետում դիմումի մերժման հիմքեր նախատեսելու անհրաժեշտություն չկա:

	
	Հարկային գործակալների կողմից ներկայացվող եկամտային հարկի և սոցիալական վճարի ամսական  ամփոփ հաշվարկում ֆիզիկական անձանց հաշվետու ամսվա ընթացքում վճարված  շահաբաժինները և դրանցից պահված եկամտային հարկի գումարները արտացոլվում են հաշվարկի 2-րդ բաժնում՝ առանց անձնավորելու: Հարկային մարմինը նշված մասով անձնավորված տեղեկատվությունը կարող է ունենալ միայն 2019 թվականի ապրիլի 20-ից հետո: Ընդ որում, նույնիսկ այդ ժամանակ հարկային մարմինը եկամտային հարկի փոխհատուցման գործընթացը պետք է կատարի տվյալ հաշվետու տարվա ընթացքում, սակայն այդ տարվա ընթացում վճարված շահաբաժինների վերաբերյալ տեղեկությունները կստանա միայն հաշվետու տարվա ավարտից հետո:

Նշվածը հաշվի առնելով` առաջարկում ենք սահմանել այլ փաստաթղթերի հետ մեկտեղ, ֆիզիկական անձին ռեզիդենտ կազմակերպության կողմից հաշվետու տարվա ընթացքում վճարված շահաբաժինների և դրանցից պահված եկամտային հարկի վերաբերյալ Կարգով սահմանված Ձևով տեղեկանքի ներկայացման պահանջ:
	Ընդունվել է:
	Նախագծում կատարվել է համապատասխան լրացում:

	
	Առաջարկում ենք կարգի 7-րդ կետի 2-րդ ենթակետից հանել «Հայաստանի Հանրապետության քաղաքացու դեպքում» բառերը:
	Ընդունվել է:
	Նախագծում կատարվել է համապատասխան փոփոխություն:

	ՀՀ տնտեսական զարգացման և ներդրումների նախարարություն 28.07.2017թ.

թիվ 05/09.1.4/7598-17
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ կենտրոնական բանկ 10.08.2017թ.
թիվ 15.1-07/000608-17

	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ կառավարության աշխատակազմի իրավաբանական վարչություն
29.08.2017թ.

թիվ  02/23.2/19319-17
	Նախագծի 2-րդ կետի վերաբերյալ հարկ է հաշվի առնել, որ որոշումը կարող է հետադարձ ուժ ստանալ միայն այն դեպքում, եթե դա չի առաջացնի բացասական հետևանքներ անձանց համար՝ ՀՀ Սահմանադրության 73-րդ հոդվածին համապատասխան: Այդ հարցին անհրաժեշտ է անդրադառնալ նաև հիմնավորման մեջ:
	Ընդունվել է ի գիտություն:
	Նախագիծը վերաբերում է միայն շահա​բաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազ​​մակերպության կանոնադրական կամ բաժնեհավաք կապի​տալում օրենսդրությամբ սահ​​մանված կարգով ներդնելու դեպքում այդ շահաբաժիններից վճարված եկամտային հարկի գումարները պետական բյուջեից փոխհատուցելու կարգին, հետևաբար նախագծի 2-րդ կետով սահմանված նախագծի ուժի մեջ մտնելու ժամկետը անձանց համար որևէ բացասական հետևանքներ ունենալ չի կարող: Ավելին, հարկ է նշել, որ հենց նախագծին հետադարձ ուժ չտալը կհանգեցնի անձանց իրավական վիճակի վատթարացմանը` հաշվի առնելով այն հանգամանքը, որ այդ դեպքում անկախ շահաբաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ ՀՀ ռեզիդենտ նույն կազմակերպության կանոնադրական կամ բաժնեհավաք կապիտալում օրենսդրությամբ սահմանված կարգով ներդնելու հանգամանքից, այդ շահաբաժիններից վճարված եկամտային հարկի գումարները  պետական բյուջեից չեն փոխհատուցվի, մինչդեռ ՀՀ հարկային օրենսգրքի համաձայն, նշյալ եկամտային հարկի գումարները պետք է փոխհատուցվեն 2017 թվականի հունվարի 1-ից: 

	
	Նախագծի հավելվածի 3-րդ կետում կարգին կից ձևի բառերն անհրաժեշտ է փոխարինել կարգի ձևի բառերով:
	Ընդունվել է:
	Նախագծում կատարվել է համապատասխան փոփոխություն:

	
	Նախագծի հավելվածի 5-րդ և 7-րդ կետերում նշվում է, որ դիմումը հարկային մարմնի կողմից մերժվելու դեպքում դիմումը ներկայացնելուն հաջորդող հինգ աշխատանքային օրվա ընթաց​​քում մերժման հիմքերի մասին ծանուցվում է անձին: Այս կարգավորումներն անհրաժեշտ է համապատասխանեցնել Վարչարարության հիմունքների և վարչական վարույթի մասին ՀՀ օրենքի 59-րդ հոդվածի պահանջներին:
	Ընդունվել է:
	Նախագծում կատարվել է համապատասխան փոփոխություն:

	
	Նախագծի հավելվածում առկա են չհամարակալված պարբերություններ՝ ինչը չի համապատասխանում Իրավական ակտերի մասին ՀՀ օրենքի 41-րդ հոդվածի պահանջներին: 
	Ընդունվել է: 
	Նախագծում կատարվել է համապատասխան փոփոխություն:


